
2015EKO URRIAREN 16KO
TOKIKO GOBERNU BATZARRA

Lazkaoko Udaletxean, bi mila eta hamabosteko urriaren hamaseian, arratsaldeko
ordu bi eta erdietan, Lazkaoko Udalaren Tokiko Gobernu Batzarra biltzen da, aurrez hone-
tarako deialdia egin delarik, Felix Urkola Iriarte Alkatearen lehendakaritzapean. Bertaratu-
tako zinegotziak honako hauek dira: Aitor Altuna Oiarbide, Imanol Aran Barandiaran eta
Marian Zufiria Apeztegia.

Aktan adieraziko da Ane Irastortza Izagirre zinegotzia bertaratzen deneko unea.
Idazkari lanetan Ifaki Eskisabel Zurututzak dihardu.
L.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2015eko urriaren 2an egindako bilkurako akta, idatzita dagoen moduan onartzen dela-

rik.
Une honetan Ane Irastortza Izagirre zinegotzia bertaratu da.
IL.- FAKTURAK.-
R Ondoren Udaletxera azkenaldi honetan etorri diren fakturak aztertzen dira. Aztertu

ondoren 2015eko ekitaldiko aurrekontuari dagokion 68 zbk.dun fakturen zerrenda, bere
espedientean dagoena, HOGEITA SEI MILA ZAZPIEHUN ETA LAU EURO ETA BERROGEITA
BOST ZENTIMO (26.704,45 €)takoa onartu eta ordaintzea erabakitzen da.

@I\f KIROL ZERBITZUEN KONTRATUAREN LUZAPENA.-

¢ Udal honek Juan Ignacio Moyua Ayalarekin izenpetu zuen 2013ko irailaren 30ean
| Zerbitzuak emateko kontratua. Kontratu honen epea 2 urtekoa zen eta luzagarria da
: beteko bi luzapenen bidez.

Kirol eta gazteriako udal teknikariak luzapenaren aldeko txostena egin du.
Hau honela kontratu hau urte betez luzatzeko proposamena egiten da.
Aran zinegotziak (EH Bildu) esaten du ez dakitela gaia landu den ala ez, batzorde-
an ez dela aztertu eta horrela ezin diotela baiezkorik eman, beraz ezezkoa emango diote-
la.

Gaia bozketan jartzen da eta Tokiko Gobernu Batzarrak, aldeko 3 boto (EAJ) eta
aurkako 2 botoz (EH Bildu) kontratuaren luzapena onartu egiten du.

IV.- TOLOSAKO HILTEGI MANKOMUNATUARI UDAL EKARPENA.-




Tolosako Hiltegi Mankomunatuak, zerbitzua pilatzen ari den zorrari aurre egin ahal
izateko, 2015 eta 2016an udal ekarpenak egitea onartu zuen 2015eko irailaren 23an egin-
dako bilkuran. 2015erako Lazkaoko Udalari eskatzen zaion ekarpena 1.654,00 €koa da.

Honen aurrean, eta gaia aztertu ondoren, Tokiko Gobernu Batzarrak, aho batez,
Tolosako Hiltegi Mankomunatuari egin beharreko 1.654,00 €ko ekarpen hori onartzea era-
bakitzen du.

V.- LARTXAI ELKARTEARI DIRU LAGUNTZA.-
Udal honek lankidetza hitzarmena izenpetu zuen Lartxai Elkartearekin honek era-
biltzen duen “Lazkamendiko Eskola” udal eraikinaren teilatua konpontzeko.

Hitzarmen horren arabera, teilatuaren konponketaren kostua Lartxai Elkarteak har-
tu zuen bere gain eta obra hori egiteagatik udalak jasotako diru laguntza Lartxai Elkarteari
emango zitzaion.

Lazkaoko Udalak jaso berri du GOIMEN elkartetik Lartxai baserritarren elkarteko
teilatua berritzeagatik, 7.373,74 €ko diru laguntza.

Guzti hau honela izanda, Tokiko Gobernu Batzarrak, aho batez, Lartxai Elkarteari
ZAZPI MILA HIRUREHUN ETA HIRUROGEITA HAMAHIRU EURO ETA HIRUROGEITA HA-
MALAU ZENTIMO (7.373,74 €)tako diru laguntza ematea erabakitzen du.

VI.- KULTURAKO DIRULAGUNTZAK .-
Kultura Batzordeak egindako proposamenen aurrean, Tokiko Gobernu Batzarrak,
honako erabakiak hartzen ditu:

- Denak Elkartea.- San Prudentzio jaietan, maiatzaren lean toka lehiaketa antolatzeaga-
tik 391,5 €ko diru laguntza ematea.

- Raul Arribas Cavia.- 2015eko irailean Gurutze auzoko jaietarako 52,30 €ko diru lagun-
tza ematea.

- Domarda Elkartea.- Domarda Elkarteko Amalur mendizale sailak Esparru mendiko bira-
ren barnean bertsolariak eta buruhandiak antolatzeagatik 350 €ko diru laguntza ema-
tea.

- San Benito Ikastola.- San Benito Ikastolari, ikastolako ikasleek irailaren 29ko herri afa-
riko antolaketan emandako laguntzarengatik 800 €ko diru laguntza ematea.

- Aizorrotz Elkartea.- San Prudentzio jaietan Agauntza errekan haurrentzako arrantza le-
hiaketa antolatzeagatik 280 €ko diru laguntza ematea.

VIIL.- GALDERA ETA ERREGUAK.-

Aran zinegotziak (EH Bildu), Elkartasun Eguneko aste bukaera jardueran jarduera
bukatzeko ordua gaueko 10ak zergatik jarri den galdetzen du, beste ekitaldi batzuetan or-
dutegi zabalagoak baimendu direnean.

Alkateak erantzun egiten dio galdetutakoari eta jarraian gai honi buruzko eztabai-
da irekitzen da bien artean.

Azkenean, alkateak erantzuten dio aldatuko duela emandako erantzuna eta gaue-
ko 12ak arte baimenduko duela ekitaldia.

VIII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko laurak laurden gutxi direnean nik, Idazkariak, guztiaren akta jaso eta ziurta-
tzen dudalarik.




